
Allahumma aslih Ii dini -lladhi huwa "ismatu amri,

Ayon kay Abu Hurayrah (malugod si Allah sa kanya) na nagsabi: {Ang Sugo ni Allah noon
(basbasan siya ni Allah at pangalagaan) ay nagsasabi: "Allahumma aslih I dini -lladhi
huwa “ismatu amri, wa-aslih [T dunyaya -llati fiha ma"ashi, wa-aslih Ii akhirati -llati fiha
ma"adi, wa-j ali -lhayata ziyadatan Ii fi kulli khayr, wa-j ali -lImawta rahatan Ii min kulli

sharr. (O Allah, isaayos Mo para sa akin ang buhay panrelihiyon ko, na ito ay
pananggalang ng nauukol sa akin; isaayos Mo para sa akin ang buhay pangmundo ko,
na narito ang kabuhayan ko; isaayos Mo para sa akin ang buhay na pangkabilang-buhay
ko, na naroon ang balikan ko, gawin Mo ang buhay bilang karagdagan para sa akin sa
bawat kabutihan, at gawin Mo ang kamatayan bilang kapahingahan para sa akin sa

bawat kasamaan.)"}
[Tumpak] [Nagsalaysay nito si Imam Muslim]

Dumalangin ang Propeta (basbasan siya ni Allah at pangalagaan) ng isang panalangin na
nagtipon siya rito ng mga saligan ng mararangal sa mga kaasalan na ipinadala siya para sa
paglubos sa mga ito. Ang mga ito ay ang kaayusan ng buhay panrelihiyon, buhay
pangmundo, at buhay pangkabilang-buhay. Hinango niya sa maiksing pananalitang ito ang
tatlong masaklaw. Nagsimula siya sa kaayusan ng buhay panrelihiyon at sa pamamagitan
nito ang kaayusan ng kalagayan sa Mundo at Kabilang-buhay: "Allahumma aslih It din1 (O
Allah, isaayos Mo para sa akin ang buhay panrelihiyon ko)" sa pamamagitan ng pagtutuon sa
akin sa pagsasagawa ng mga etiketa rito sa paraang pinakalubos na pinakaganap. "[a]lladhi
huwa “ismatu amri, (na ito ay pananggalang ng nauukol sa akin)" at tagapag-ingat ng lahat
ng mga nauukol sa akin sapagkat kung nasira ang buhay pangrelihiyon ko, masisira ang mga
nauukol sa akin, magririmarim ang mga ito, at malulugi ang mga ito at dahil hindi
naisasagawa ang kaayusan ng buhay panrelihiyong hinihiling kundi sa pamamagitan ng
buhay pangmundo, saka nagsabi siya: "wa-aslih It dunyaya (isaayos Mo para sa akin ang
buhay pangmundo ko)" sa pamamagitan ng pagbibigay sa akin ng kalusugan ng katawan,
katiwasayan, panustos, maayos na kabiyak, kaaya-ayang supling, at anumang kakailanganin
ko, na magiging ipinahihintulot at tagatulong sa pagtalima sa lyo. Pagkataos binanggit niya
ang katwiran sa paghiling ng pagsasaayos dito sa pamamagitan ng pagsabi: "[a]llati fiha
ma ashi (na narito ang kabuhayan ko)" "wa-aslih 1 akhirati -Ilati flha maadi isaayos Mo para
sa akin ang buhay na pangkabilang-buhay ko, na naroon ang balikan ko" at pagbabalik ko sa
pakikipagkita sa lyo. lyon ay sa pamamagitan ng kaayusan ng mga gawain at pagtutuon ni
Allah sa tao sa pagsamba, pagpapakawagas, at kagandahan ng wakas. Isinunod ng Propeta
(basbasan siya ni Allah at pangalagaan) ang Kabilang-buhay matapos ng Mundo yayamang
ang Una ay ang kaparaanan sa pagsasaayos sa lkalawa. Kaya ang sinumang natuwid sa
buhay pangmundo niya alinsunod sa ninanais ni Allah, matutuwid para sa kanya ang buhay

pangkabilang-buhay niya at liligaya siya roon. "wa-j ali -lhayata (gawin Mo ang buhay)"at
ang haba ng edad "ziyadatan I fi kulli khayr (bilang karagdagan para sa akin sa bawat
kabutihan)" na magpapakarami ako dito ng mga gawang maayos. "wa-j ali -Imawta (at gawin
Mo ang kamatayan)" at ang pagmamadali rito "rahatan [T min kulli sharr (bilang
kapahingahan para sa akin sa bawat kasamaan)," tukso, pighati, at pagsubok dahil sa
pagsuway at pagkalingat, bilang kaligtasan mula sa hirap ng Mundo at mga bagabag nito, at
bilang pagtamo ng kapahingahan.

